
Stjórnarfundur 21. júní 2005. kl. 13:00

Haldinn í Þróunarsetri Vestfjarða, Ísafirði
Mætt voru: Guðni Geir Jóhannesson, Haraldur V.A. Jónsson, Þuríður Ingimundardóttir, Elías Jónatansson og Ragnheiður Hákonardóttir, auk þeirra Aðalsteinn Óskarsson og Arna Lára Jónsdóttir (sem ritar fundargerð).

Formaður stjórnarmenn velkomna og kynnti dagskrá fundarins.

Dagskrá

A. Málefni skrifstofu og stjórnar

1. Fundargerð frá stjórnarfundi FV 26. maí  2005

Fundargerð síðasta fundar var borin upp og samþykkt.
2. Málefni fyrrverandi framkvæmdastjóra.  

Endurupptaka máls fyrirverandi framkvæmdarstjóra í framhaldi af tölvupósti frá 8.júní sl. frá lögfræðingi Fjórðungssambandsins, Andra Árnasyni hrl, hjá Juris lögfræðiskrifstofu, sem viðbrögð við samþykkt stjórnar þann 27. maí s.l..  Tölvupóstur þessi var áframsendur til stjórnarmanna en ákveðið var vísa umræðu og nánari afstöðu til málsins fram til þessa stjórnarfundar.

 

Hringt var í Jón Sigurðsson hdl, hjá Juris til að fara yfir álit Andra Árnasonar hrl.   

Fram kom að krafa FV um fjárbætur gagnvart fyrrverandi framkvæmdastjóra Ingimars Halldórssonar (IH) væri fyrir hendi.   Lögreglan telur einnig tilefni til sakamáls á hendur IH.   Í því sakamáli væri lögreglan að bjóða upp á að nýta heimild í lögum þannig að bótakrafa FV myndi fylgja samhliða sakamálinu.  Yrði undirbúningur slíks skaðabótamáls settur upp á sambærilegan hátt eins og um einkamál væri að ræða.   Í opinberum málum skal slík krafa vera skýr og tjónþoli fær ekki mikið svigrúm til að skýra hana fyrir dómi né breyta henni síðar.  Mál IH væri hinsvegar flókið og margþætt, sérstaklega ef horft er til framsetningar dráttarvaxtakröfu.  Þar hefur reynslan af sambærilegum fjárdráttarmálum og framsettum bótakröfum í því sambandi, verið sú að dómstólar hafa oftar en ekki, í opinberum málum, nýtt sér lagaheimild til að vísa slíkum bótakröfum frá dómi.   En hugsunin væri að bótakröfur mættu ekki tefja framgang refsimálsins.  Og upplýst var að lögmaður IH myndi gera athugasemd í dómi við framsetningu kröfunnar.  

Lögmaður FV, tjáði að frávísun í opinberu máli, hefði ekki efnislega þýðingu í framsetningu einkamáls.  Stjórn FV þarf því að skoða hvort ekki sé heppilegra að í stað þess að FV setji fram bótakröfu í sakamálinu á hendur IH,  þá verði höfðað einkamál á hendur IH til greiðslu kröfunnar.  Eftir atvikum væri rétt að IH yrði gefinn kostur á því með bréfi, að gera kröfuna upp áður og að fullu, en að öðrum kosti verði mál höfðað til innheimtu bótanna.  

Í umræðu um álits lögmanns FV kom fram það mat stjórnar, að taka verði til endurskoðunar fyrri samþykkt frá fundi stjórnar þann 27. maí s.l..    Hagsmunum Fjórðungssambands Vestfirðinga sé væntanlega betur borgið með því að bótakrafa verði sett fram í einkamáli,  IH verði hinsvegar gefin kostur á að gera kröfuna upp áður.  Stjórn FV ræddi einnig hvernig bæri að taka á tilboði sem fæli í sér lækkun kröfu, en viðbúið sé að í tilboði IH verði gerð tillaga um lækkun kröfunnar með vísan til útreiknings dráttarvaxta og vegna útlagðs kostnaðar.   

Stjórn FV samþykkir því að fela lögmanni sambandsins að vera viðbúinn til að setja fram tilboð á grundvelli umræðna í stjórn.   Telji lögmaður líkur á að samkomulag náist þá verði það borið undir stjórn til staðfestingar.     

3. 50. Fjórðungsþing Vestfirðinga.  

a. Drög að dagskrá þingsins

Stjórnarmenn leist vel á framlögð drög, en óskuðu þess að málefni Vaxtarsamnings yrðu rædd samhliða Byggðaáætlun.

Lagt var til að þingfulltrúar verði skipaðir í nefndir þingsins fyrir þing og var það samþykkt. 
b. Ályktanir stjórnar 

Framkvæmdarstjóra var falið að gera drög að ályktunum stjórnar en með áherslu á eftirfarandi málaflokka:

· Atvinnumál
· Sjávarútvegsmál

· Samgöngur á Vestfjörðum með áherslu á gagnaflutninga. 
· Aðgerðir til að stöðva fólksflótta

· Áhrif stóriðjuframkvæmda á atvinnulíf á Vestfjörðum

· Opinber störf  á Vestfjörðum
· Menningarsamningur

4. Markaðsskrifstofa Vestfjarða

a. Staða verkefnisins

Framkvæmdarstjóri kynnti stöðu mála. Sent var út bréf til þeirra sveitarfélaga sem höfðu ekki samþykkt þátttöku í Markaðsskrifstofu Vestfjarða þann 30 maí sl., þar sem þau voru beðin um að endurskoða afstöðu sína vegna breyttra forsenda. Í ljósi þeirra svara sem hafa borist og fyrirliggjandi samþykki annarra sveitarfélaga á Vestfjörðum taldi stjórn FV að grundvöllur væri komin fyrir stofnun Markaðskrifstofu Vestfjarða.
Talsverðar umræður voru um stofnun Markaðsskrifstofu Vestfjarða.
b. Svör sveitarfélaga í Strandasýslu og Vestur Barðastrandsýslu við erindi FV frá 30. maí s.l..  

Hólmavíkurhreppur:

Hólmavíkurhreppur hefur samþykkt þátttöku í Markaðskrifstofu Vestfjarða, en með fyrirvara um að kannað verði viðhorf annarra sveitarfélaga í Strandasýslu m.t.t. þess hversu mörg munu taka þátt í verkefninu í bréfi til FV frá 8. júní sl..

Kaldrananeshreppur:

Í svarbréfi Kaldrananeshrepps til AtVest frá 14.júní sl. er greint frá að því að Kaldranahreppur hafi samþykkt þátttöku í Markaðsskrifstofu Vestfjarða.

Vesturbyggð:
Í  tölvupósti frá Vesturbyggð 16.júní skýrt frá samhljóða samþykkt bæjarstjórn Vesturbyggðar um þátttöku í Markaðsskrifstofu og þátttöku í kostnaði við starfsmann Atvinnuþróunarfélagsins á svæðinu, sem mun vinna að atvinnu- og ferðamálum.
Tálknafjarðarhreppur:

Í  tölvupósti frá Tálknafjarðarhreppi frá 16.júní sl. er skýrt frá samþykkt sveitarstjórnar Tálknafjarðarhrepps um þátttöku í Markaðsskrifstofu og þátttöku í kostnaði við starfsmann Atvinnuþróunarfélagsins á svæðinu, sem mun vinna að atvinnu- og ferðamálum.

Framkvæmdastjóra var falið að kalla saman fulltrúa  frá AtVest, Ferðamálasamtökum Vestfjarða og Fjórðungssambandinu til að undirbúa stofnun Markaðsskrifstofunnar. Lögð var áhersla á að markaðsskrifstofan verði sjálfstæð stofnun með sjálfstæðan rekstur.  Framkvæmdastjóra var falið að gera drög að stofnskrá og rammasamningi við Atvinnuþróunarfélagið um rekstur.  
5. Sumarfundur Landshlutasamtakanna.  Dagskrá og málefni til umræðu.

Lagt fram til kynningar.
6. Menningarsamningur – staða verkefnisins

Framkvæmdastjóri fór yfir stöðu verkefnisins.  Erindi Fjórðungssambandsins til Menntamálaráðuneytisins frá 18. mars sl. hefur þegar verið ítrekað, þar sem ekki hafa borist nein svör frá ráðuneytinu. Stjórn FV lagði fram eftirfarandi bókun:

Stjórn Fjórðungssambands Vestfirðinga harmar að Menntamálaráðuneytið skuli ekki sjá sér fært að svara erindi FV og kalla til fundar að beiðni FV.
B. Önnur mál

1. Heildarmat á framkvæmd Byggðaáætlun 2002- 2005.   Með bréfi dags 15. júní óskar Byggðastofnun “eftir áliti á hvernig tekist hafi til með framkvæmd áætlunarinnar”.  Skila skal þessu áliti fyrir 11. júlí n.k..
Framkvæmdarstjóra var falið að vinna að undirbúningi álits FV og senda stjórn drög að áliti. Jafnframt er framkvæmdarstjóra falið að leita eftir samstarfi við önnur sveitarflög á Vestfjörðum vegna málsins.
Fleira ekki gert og fundi slitið kl: 15:00
